Տեղեկանք

«Հայաստանի Հանրապետության կառավարության 2020 թվականի մարտի 12-ի  N 284-Ն և N 287-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման վերաբերյալ 

1. Իրավական ակտի ընդունման անհրաժեշտությունը 
«Հայաստանի Հանրապետության կառավարության 2020 թվականի մարտի 12-ի  N 284-Ն և N 287-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է «Պետական նպաստների մասին» օրենքում  փոփոխություններ և լրացումներ կատարելու մասին» 2025 թվականի դեկտեմբերի 17-ի ՀՕ-482-Ն օրենքով երրորդ և յուրաքանչյուր հաջորդ երեխայի նպաստի տեսակը՝ որպես պետական նպաստի նոր տեսակ սահմանված լինելու հանգամանքով։

1.1. Կարգավորման հարաբերությունների ներկա վիճակը և առկա խնդիրները

«Պետական նպաստների մասին» օրենքում  փոփոխություններ և լրացումներ կատարելու մասին» 2025 թվականի դեկտեմբերի 17-ի ՀՕ-482-Ն օրենքով սահմանվել է պետական նպաստի նոր տեսակ՝ երրորդ և յուրաքանչյուր հաջորդ երեխայի նպաստ: Մինչև 2026 թվականի հունվարի 1-ը ընտանիքում ծնված 3-րդ և յուրաքանչյուր հաջորդ երեխայի համար նշանակվելու ու վճարվելու է դրամական աջակցություն։
Կառավարության 2020 թվականի մարտի 12-ի N 284-Ն և N 287-Ն որոշմամբ սահմանված են պետական բյուջեից վճարվող այն պարբերական և միանվագ սոցիալական բնույթի այն գումարները, որոնք վճարվում են, համապատասխանաբար, Հայաստանի Հանրապետության քաղաքացիական օրենսգրքի 928.9-րդ և 928.8-րդ հոդվածներով սահմանված սոցիալական ապահովության և միանվագ դրամական վճարների հաշիվներին մուտքագրելու միջոցով:
Ըստ այդմ, երրորդ և յուրաքանչյուր հաջորդ երեխայի նպաստ նշանակելն ու վճարելն ապահովելու նպատակով անհրաժեշտություն է առաջացել լրացում կատարել Կառավարության 2020 թվականի մարտի 12-ի N 284-Ն և N 287-Ն որոշումների մեջ և  սոցիալական ապահովության և միանվագ դրամական վճարների հաշիվներին մուտքագրելու միջոցով վճարվող գումարների ցանկում ավելացնել, համապատասխանաբար, երրորդ և յուրաքանչյուր հաջորդ երեխայի նպաստի գումարը և այդ տեսակի նպաստ ստանալու իրավունքը դադարեցնելու դեպքում վճարման ենթակա նպաստի գումարը:

0. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել «Հայաստանի Հանրապետության կառավարության 2020 թվականի մարտի 12-ի  N 284-Ն և N 287-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը: 

2. Կարգավորման առարկան 
Նախագծով առաջարկվում է՝ «Պետական նպաստների մասին» օրենքով սահմանված՝ երրորդ և յուրաքանչյուր հաջորդ երեխայի նպաստն ավելացնել սոցիալական ապահովության, իսկ և երրորդ և յուրաքանչյուր հաջորդ երեխայի նպաստ ստանալու իրավունքը դադարեցնելու դեպքում վճարման ենթակա նպաստի գումարը՝ միանվագ դրամական հաշիվներին մուտքագրելու միջոցով վճարող գումարների ցանկում: 

3. Իրավական ակտի կիրառման դեպքում ակնկալվող արդյունքը 
«Հայաստանի Հանրապետության կառավարության 2020 թվականի մարտի 12-ի  N 284-Ն և N 287-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծն ընդունվելու դեպքում կապահովվի «Պետական նպաստների մասին» օրենքով սահմանված` երրորդ և յուրաքանչյուր հաջորդ երեխայի նպաստի գումարի վճարումը սոցիալական ապահովության, ինչպես նաև այդ տեսակի նպաստ ստանալու իրավունքը դադարեցնելու դեպքում՝ միանվագ դրամական հաշիվներին մուտքագրելու միջոցով: 

4. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ:
[bookmark: _GoBack]«Հայաստանի Հանրապետության կառավարության 2020 թվականի մարտի 12-ի  N 284-Ն և N 287-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը բխում է Կառավարության 2021-2026թթ. ծրագրի 4.6-րդ կետից, այն է՝ Կառավարությունը քայլեր է ձեռնարկելու կենսաթոշակառուներին և նպաստառուներին մատուցվող ծառայությունների որակը բարձրացնելու, ինչպես նաև կենսաթոշակների և նպաստների նշանակման, վճարման գործընթացները լավարկելու նպատակով կատարելագործվելու է օրենսդրությունը, ընդլայնվելու է առցանց մատուցվող ծառայությունների շրջանակը՝ ի հաշիվ տեղեկատվական համակարգեր ներառող տվյալների ստացման որակական և  քանակական բարելավման:
5. Տեղեկանք
«Հայաստանի Հանրապետության կառավարության 2020 թվականի մարտի 12-ի  N 284-Ն և N 287-Ն որոշումների մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության 2026 թվականի պետական բյուջեում եկամուտների նվազեցում կամ ավելացում չի նախատեսվում:


